
LÖG 

um breyting á lögum nr. 77 28. apríl 1962, um aflatryggingasjóð sjávarútvegsins. 

Forseti ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Á undan 1. gr. laganna komi kaflafyrirsögn: 

I. KAFLI 

Um aflatryggingar. 

2. gr. 
3. gr. hljóði svo: 
Sjóðurinn skiptist í þrjár deildir: Almenna deild bátaflotans, almenna deild tog- 

araflotans og jöfnunardeild. 
Réttindi í almennu deild bátaflotans eiga öll fiskiskip bátaflotans og öll sild- 

veiðiskip án tillits til stærðar. 
Réttindi í almennu deild togaraflotans eiga allir íslenzkir togarar. 
Hlutverk jöfnunardeildar er að veita hinum deildunum lán eða styrki, svo og að 

greiða sérstakar bætur vegna friðunar hrygningarsvæða samkv. síðustu mgr. 10. gr. 

ð. gr. 
4. gr. breytist þannig: 
Í stað orðsins „veiðistöð“ í 1. tölulið komi: bótasvæði. 

2. málsl. 1. töluliðs hljóði svo: 
Stundi skipið ekki veiðar með eðlilegum hætti, þar með talin stærð áhafnar, 

lengd úthaldstímabils og veiðibúnaður, breytist bótaréttur hlutfallslega. 
2. málsl. 4. töluliðs hljóði svo: 
Meðalveiðimagn þetta skal fundið með hliðsjón af aflamöguleikum og kaup- 

tryggingu á hinum ýmsu veiðum. 

4. gr. 
5. gr. breytist svo: 
Í stað orðsins „verstöð“ í 1. málsl. 1. málsgr. komi: bótasvæði. 
Orðin „og eigi síðar en...“ í niðurl. 1. málsl. 1. mgr. falii niður, en í stað þeirra 

komi: Berist skýrslur eigi innan árs frá lokum viðkomandi vertíðar eða tryggingar- 

tímabils, fellur bótaréttur niður. 

5. gr. 
6. gr. orðist svo: 
Það telst almennur aflabrestur, ef meðalafli skipa í einhverjum flokki hinnar 

almennu deildar bátaflotans er minni en 75% eða í hinni almennu deild togaraflot- 
ans minni en 85% af hinu ákveðna meðalveiðimagni samkvæmt 4. sr. Þó skal sjóðs- 
stjórninni heimilt, ef sérstakar ástæður liggja til hess, að ákveða fyrir hina almennu 
deild bátaflotans, að þessi hundraðstala skuli vera 80 fyrir haustvertíð. 

  

6. gr. 
1. mgr. 7. gr. orðist svo: 

Stjórn sjóðsins skipa sjö menn. Skulu þeir skipaðir af ráðherra til 4 ára í senn 
á þann hátt, sem hér segir: Einn samkvæmt tilnefningu Alþýðusambands Íslands, 
annar samkvæmt tilnefningu Farmanna- og fiskimannasambands Íslands, þriðji sam- 
kvæmt tilnefningu Félags ísl. botnvörpuskipaeigenda, fjórði og fimmti samkvæmt 
tilnefningu Landssambands íslenzkra útvegsmanna, sjötti samkvæmt tilnefningu Sjó- 
mannasambands Íslands og sjöundi er fískimálastjóri, og er hann formaður stjórn- 
arinnar. 

Á eftir 2. mgr. 7. gr. komi ný mgr., svo hljóðandi: 
Í störfum sínum er stjórn sjóðsins heimilt, þegar hún telur þess þörf, að kveðja 

sér til ráðuneytis sérstakan fulltrúa frá eftirgreindum landssvæðum: í. Suðurland, 
2. Vestmannaeyjar, 3. Faxaflói og Breiðafjörður, 4. Vestfirðir, 5. Norðurland, 6. Aust- 
firðir. 

Við 3. mgr., sem verður 4. mgr., bætist: 
--. en sjóðssljórnin ákveður eða semur um þóknun og ferðakostnað tilkvaddra 

fulltrúa samkv. 3. mgr. 

7. gr. 
8. gr. falli niður, en í stað hennar komi ný 8. gr., svo hljóðandi: 
Stofnfé hinnar almennu deildar bátaflotans eru eignir síldveiðideildar og hinnar 

almennu deildar bátaflotans við gildistöku laga þessara. 
Stofnfé hinnar almennu deildar togaraflotans eru kr. 20 000 000.00, sem ríkis- 

sjóður greiði með jöfnum, árlegum greiðslum á næstu 8 árum eftir árslok 1969. 

8. gr. 
Upphaf í. töluliðar 1. mgr. 9. gr. orðist svo: 
1%% af fob-verði útfluttra sjávarafurða (öðrum en Þeim, sem koma frá hval- 

veiðum, selveiðum og hrognkelsaveiðum). 
2. töluliður 1. mgr. 9. gr. orðist svo: 
Framlag ríkissjóðs er fjórðungur á móti 1. tölulið. 
Niður falli síðari hluti 1. mgr. 9. gr., svo hljóðandi: 
„Ríkissjóður sér um innheimtu á o. s. fry.“, svo og 2. og 3. mgr. En í staðinn 

komi þrjár nýjar mgr., svo hljóðandi: 
Ríkissjóður sér um innheimtu tekna samkvæmt 1. tölulið 1. mgr. 
Tekjur samkvæmt 1. tölulið 1. mgr. skiptast þannig milli deilda: Í hina almennu 

deild bátaflotans renna allar tekjur af útfluttum fiskafurðum bátaflotans. Í hina al- 
mennu deild togaraflotans renna allar tekjur af útfluttum fiskafurðum togaraflotans. 

Tekjur samkvæmt 2. tölulið 1. mgr. renna óskiptar í jöfnunardeild. 

9. gr. 
10. gr. breytist þannig: 
Upphaf gr. orðist svo: 
Nú hefur almennur aflabrestur orðið á einhverju bótasvæði, svo að til sjóðsins

kasta kemur um bætur, og skal þá hvert það skip, sem aflar 45% eða minna af meðal- 

veiðimagni skipa þess flokks á viðkomandi bótasvæði, fá bætt 40% af því, sem vantar 

á það veiðimagn, og síðan, með vaxandi afla, lækkandi hundraðshluta bóta. Þó 

aldrei meira en samsvarar því, að 67% vanti á meðalveiðimagnið, samkvæmt eftir- 

farandi reglu: 
Á eftir 1. mgr. komi ný mgr. sem verði 2. mgr., svo hljóðandi: 

Stjórn sjóðsins er heimilt að ákveða, að bætur til togara úr sjóðnum vegna afla- 

brests skuli miðast við úthaldstíma þeirra á því ári, sem bæturnar eru greiddar fyrir, 

svo og að setja um þetta nánari reglur með samþykki sjávarútvegsráðuneytisins. 

Síðari málsl. 2. mgr., sem verður 3. mgr., svo hljóðandi: 

Óheimilt er að greiða bætur, fyrr en bótatímabili er lokið og skýr mynd er 

fengin af afkomu viðkomandi flokks skipa. 
Við greinina bætist ný málsgr., svo hljóðandi: 

Stjórn sjóðsins er heimilt að greiða bætur til báta, sem hafa þurft að hætta veið- 

um á tilteknu veiðisvæði, sem hefur verið friðað um tiltekinn tíma vegna hrygningar 

nytjafiska. Sjóðsstjórnin skal hafa hliðsjón af því, hvort friðunin hafi verið ákveðin 

fyrirvaralaust eða fyrirvaralitið, þannig að eigendur viðkomandi báta hafi getað gert 

ráðstafanir til veiða með sömu eða öðrum veiðarfærum á öðrum veiðisvæðum með 

svipuðum árangri og vænta hefði mátt á hinu friðaða svæði. Má í þessu skyni verja 

allt að kr. 1000 000.00 hverju sinni, og í meginatriðum við það miðað, eftir því sem 

fé hrekkur til, að útgerðarmaður sleppi skaðlaus af greiðslu kauptryggingar. 

i 10. gr. 
Í stað „30 millj. kr.“ í 11. gr. komi: 60 millj. kr. 

11. gr. 

Orðið „vítaverð“ í 2. málsl. 12. gr. falli niður og í stað orðsins „mikil viti“ í sama 

málsl. komi orðin: mikla vanrækslu. 

. 12. gr. 
Á eftir 14. gr. komi nýr kafli, sem verði 1520. gr., en töluröð síðari greina 

breytist samkvæmt því, þannig: 

II. KAFLI 

Um greiðslur fæðiskostnaðar bátasjómanna. 

15. gr. 

Við aflatryggingasjóð skal starfa sérstök deild, áhafnadeild, sem greiðir hluta 

af fæðiskostnaði áhafna á fiskibátum (þ. e. fiskiskipum öðrum en togurum). 

16. gr. 

Árlegar tekjur áhafnadeildar eru 1.5% af fob-verði útfluttra sjávarafurða (ann- 

arra en þeirra, sem koma frá hvalveiðum, selveiðum og hrognkelsaveiðum). Skal 

gjald þetta reiknast á sama hátt og annað útflutningsgjald af sömu vöru. 

17. gr. 

Áhafnadeild aflatryggingasjóðs skal greiða útvegsmönnum hluta af fæðiskostn- 

aði lögskráningarskyldra sjómanna á fiskibátum og hlutaráðinna landmanna á línu- 

bátum, sem lögskráð er á, sem hér segir: 

a) Vegna áhafna á fiskibátum 151 brúttórúmlest að stærð og stærri: 120 krónur á 

úthaldsdag og áhafnarmann. 
b) Vegna áhafna á fiskibátum undir 151 brúttórúmlest að stærð: 100 krónur á út- 

haldsdag og áhafnarmann.

Áhafnadeild aflatryggingasjóðs skal greiða eigendum fiskibáta með þilfari, sem 
hafa ekki lögskráningarskyldu, hluta af fæðiskostnaði þeirra báta: 85 krónur á 
úthaldsdag og áhafnarmann. Skilyrði fyrir greiðslu þessari er, að eigendur viðkom- 
andi báta fullnægi reglum áhafnadeildar aflatryggingasjóðs, sem deildin setur fyrir 
greiðslu hluta fæðiskostnaðar á þessari bátastærð, að bátar þessir hafi verið gerðir 
út eigi skemmri tíma en fimm mánuði á ári og eigendur þeirra báta tryggi áhafnir 
sínar sömu slysatryggingum, svo og líf- og örorkutryggingum, sem samið er um Í 
heildarkjarasamningum sjómanna og útvegsmanna. 

Frá 1. janúar 1971 greiðir áhafnadeildin einnig hluta af fæðiskostnaði vegna 
opinna vélbáta með 85 kr. á hvern róður og áhafnarmann. Skilyrði fyrir þeim 
greiðslum eru: Bátarnir séu skráðir (nafn og umdæmisnúmer). Þeim sé haldið út 
til fiskveiða, annarra en grásleppuveiða, minnst 3 mánuði á ári, og að öðru leyti 
fullnægi eigendur þeirra sömu skilyrðum og tilgreind eru í næstu mgr. hér á undan, 
að því er varðar þilfarsbáta, sem hafa ekki lögskráningarskyldu. 

Fjárhæðir þær, sem fram koma í a-lið og b-lið 1. mgr. og í 2. og 8. mgr. skulu 
breytast í samræmi við fæðislið framfærsluvísitölu frá 1. janúar 1970. 

ið. gr. 
Greiðslur úr áhafnadeild aflatryggingasjóðs skulu inntar af hendi eigi síðar en 

einum mánuði eftir lok hvers kauptryggingartímabils, eins og þau eru ákveðin í 
heildarkjarasamningum sjómanna og útvegsmanna. 

19. gr. 
Við ákvörðun úthaldsdagafjölda og áhafnarstærðar skal aflatryggingasjóður 

styðjast við úthaldsskýrslur Fiskifélags Íslands og upplýsingar lögskráningarstjóra. 
Hafi fullnægjandi upplýsingar um úthald einhvers báts ekki borizt Fiskifélagi Ís- 
lands, að mati aflatryggingasjóðs, skal heimilt að fresta greiðslum úr áhafnadeild 
vegna áhafnar hans, þar til útvegsmaður hefur ráðið bót á þessu. 

Á bátum, sem eigi hafa lögskráningarskyldu, skal trúnaðarmaður Fiskifélags 
Íslands staðfesta úthaldsdagafjölda og áhafnarstærð. 

20. gr. 
Ákvæði þessa kafla taka til útflutnings sjávarafurða og úthalds fiskibáta frá og 

með 19. febrúar 1969. 
Með tilvísun til bráðabirgðalaga nr. 74/1970 gildir 16. gr. þó frá 1. júní 1970. 
Þá skulu a- og b-liðir 17. gr. gilda frá og með 1. janúar 1971. 

13. gr. 
Á undan 15. gr, sem verður 291. gr., komi ný kaflafyrirsögn: 

III. KAFLI 

Almenn ákvæði. 

14. gr. 
16. og 17. gr. og bráðabirgðaákvæði falli niður. 

15. gr. 
Með lögum þessum eru felld úr gildi lög nr. 74 28. maí 1969, um breyting á 

lögum um aflatryggingasjóð sjávarútvegsins, ásamt síðari breytingum, svo og 8. gr. 
laga nr. 79 30. des. 1968, um ráðstafanir í sjávarútvegi vegna breytingar gengis 
íslenzkrar krónu.

16. gr. 

Lög þessi öðlast þegar gildi og taka til framlags ríkissjóðs á árinu 1970. 

Þegar lög þessi hafa hlotið staðfestingu, skal fella meginmál þeirra inn í lög nr. 

77 28. april 1962 og gefa þau út svo breytt. 

Bráðabirgðaákvæði. 

Við gildistöku laga þessara fellur niður umboð núverandi sjóðsstjórnar og ný 

stjórn skal skipuð samkv. 1. mgr. 6. gr. 

Stjórn aflatryggingasjóðs er heimilt með samþykki sjávarútvegsráðuneytisins 

og samkvæmt reglum, sem það setur, að greiða til togara úr áhafnadeild sjóðsins 

framlag, sem nemur þeirri fjárhæð, sem ætla má að renni til hennar af öllum út- 

flutningsafurðum togaraafla. 

Enn fremur er stjórn sjóðsins heimilt með samþykki ráðuneytisins og sam- 

kvæmt reglum, sem það setur, að endurgreiða % hluta prósentugjalda af útflutningi 

til aflatryggingasjóðs og áhafnadeildar, þegar um er að ræða niðursoðnar og niður- 

lagðar sjávarafurðir. 

Gjört í Reykjavík, 5. april 1971. 

Kristján Eldjárn. 

(L. S.) 
  

Eggert G. Þorsteinsson. 

LÖG 

um Hótel- og veitingaskóla Íslands. 

Forseti ÍsLanns 

gjörir kunnugt: Alþingi hefur fallizt á lög þessi og ég staðfest þau með sam- 

Þykki mínu: 

1. gr. 
Hótel- og veitingaskóli Íslands skal starfræktur í Reykjavík. Meginverkefni hans 

er að mennta og þjálfa fólk til starfa í íslenzkum veitinga- og gistihúsum og Í 

skyldum greinum. 

2. gr. 
Menntamálaráðuneytið fer með yfirstjórn skólans. Ráðherra skipar til fjögurra 

ára í senn fimm manna skólanefnd. Skulu fjórir nefndarmenn skipaðir eftir tilnefn- 

ingu eftirtalinna samtaka: 

Einn eftir tilnefningu Sambands veitinga- og gistihúsaeigenda. 
Einn eftir tilnefningu Félags framreiðslumanna. 
Einn eftir tilnefningu Félags matreiðslumanna. 
Einn eftir tilnefningu Matsveinafélags Sjómannasambands Íslands. 
Hinn fimmta skipar ráðherra án tilnefningar og skal hann vera formaður skóla- 

nefndar. 
Skólastjóri hefur á hendi daglega stjórn skólans og fjárreiður hans. 

